
««ՀՀ ՍՅՈՒՆԻՔԻ ՄԱՐԶԻ ԳՈՐԻՍԻ Ա. ԲԱԿՈՒՆՑԻ ԱՆՎԱՆ Հ. 1 ԱՎԱԳ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ  2-Ի N 774-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
ՀՀ կառավարության 2010 թվականի մայիսի 6-ի Հայաստանի Հանրապետության կառավարության 2011 թվականի հունիսի 2-ի  «Ավագ և հիմնական դպրոցների ցանկը հաստատելու և Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություն կատարելու մասին» N 774-Ն  որոշմամբ (այսուհետ՝ Որոշում) Գորիսի Ա.Բակունցի անվան N 1 միջնակարգ դպրոցը վերակազմակերպվել է ավագ դպրոցի, այնուհետև  2012 թվականի մայիսի 10-ի N 628-Ն որոշման 1-ին կետի 2.1 ենթակետով  սահմանվել է, որ Գորիսի Ա.Բակունցի անվան N 1 ավագ դպրոցում  ուսուցումը  կազմակերպվում է 1-12-րդ  դասարաններում։ 
2. Ընթացիկ իրավիճակը և խնդիրները 
«Հանրակրթության մասին» օրենքի 8-րդ հոդվածի համաձայն 1-12-րդ դասարաններում կրթական ծրագրեր իրականացնող հանրակրթական հաստատությունը միջնակարգ դպրոց է: Ըստ այդմ՝ առաջարկվում է Գորիսի Ա. Բակունցի անվան հ. 1  ավագ դպրոցը վերանվանել Գորիսի Ա. Բակունցի անվան հ.1  միջնակարգ դպրոց:
3.Կարգավորման նպատակը
Նախագծի ընդունմամբ փաստացի միջնակարգ դպրոցի կրթական ծրագրեր իրականացնող ավագ դպրոցի կարգավիճակը կհամապատասխանեցվի «Հանրակրթության մասին» օրենքի պահանջին:
4.Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է Կրթության, գիտության, մշակույթի և սպորտի  նախարարության կողմից:
5.Ակնկալվող արդյունքը
Նախագծի ընդունման արյունքում իրավական հիմք կստեղծվի սույն որոշմամբ վերանվանվող նախկին ավագ դպրոցում հանրակրթության 3 աստիճաններով (տարրական, հիմնական և միջնակարգ) կրթություն իրականացնելու  համար:
6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Որոշման նախագիծը բխում է Կառավարության 2021-2026թթ. ծրագրի «Կրթություն» բաժնում ամրագրված ծրագրերից, մասնավորապես՝ հանրակրթական ոլորտում առկա խնդիրների լուծման համար անհրաժեշտ  հանրակրթության ամբողջական և շեշտակի փոփոխությունից, որի հիմնաքարերից մեկը մինչև 2026 թվականը հանրակրթական ուսումնական հաստատություններում հանրակրթության նոր չափորոշիչների ամբողջական ներդրումն է:
 7. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
ՀՀ կառավարության 2025թ.-ի հունիսի 26-ի N 850-N որոշմամբ սահմանված է, որ հանրակրթական ուսումնական հաստատությունների ֆինանսավորումը իրականացվում է ըստ կրթական աստիճանի՝ տարրական, հիմնական և ավագ:
Ֆինանսավորման նորմատիվները և գործակիցները տարբեր են յուրաքանչյուր աստիճանի համար, քանի որ դրանք հաշվարկվում են ուսումնական բարդության, դասաժամերի քանակի և ուսումնական ծրագրերի առանձնահատկությունների հիման վրա:
Միջնակարգ դպրոցի ֆինանսավորումը կատարվում է մեկ սովորողի հաշվով սահմանված ընդհանուր նորմատիվով, իսկ ավագ դպրոցի ֆինանսավորումը՝ բարձրացված նորմատիվով, քանի որ այն ապահովում է մասնագիտացված ուղղվածությամբ կրթություն և ունի հավելյալ ծախսեր: 
[bookmark: _GoBack]Վերոգրյալով պայմանավորված՝ որոշման նախագծի ընդունման կապակցությամբ կառաջանա պետական բյուջեի ծախսերի տնտեսում՝ 2025 թվականին «ՀՀ Սյունիքի մարզի Գորիսի Ա. Բակունցի անվան հ. 1 ավագ դպրոց» ՊՈԱԿ-ի 39 դասարանի՝ 993 սովորողի համար հաշվարկված գումարը կնվազի 6932.8 հազար դրամով:
